Drög að viðtali í Víðsjá í ágúst 2019.
PUNKTAR
Blindravinafélag Íslands var stofnað 24. janúar 1932. Starfsemi félagsins var frá upphafi tvíþætt, þ.e. 
félagið átti að veita hjálp til þess að fyrirbyggja blindu svo og að hjálpa þeim sem voru orðnir blindir.
Þórsteinn fæddist 3. desember árið 1900. Foreldrar hans voru Guðrún Þorsteinsdóttir og Bjarni Jónsson frá Vogi.
Saga Þórsteins er samtvinnuð sögu blindra manna á Íslandi í hartnær hálfa öld. Óeigingjarnt ævistarf sem ómetanlegt er.

Blindravinafélag Íslands starfrækti burstagerð og körfugerð í vinnustofunni Blindraiðn og verslun í Ingólfsstræti 16. Einnig Blindraheimili að Bjarkargötu. Fræðslu var líka sinnt. Haldnir voru fyrirlestrar í útvarpi, ferðir farnar um landið, fræðsluefni dreift, útvarpstæki útveguð. Sækja þurfti um leyfi til að fá útvarpstæki og líka útvörp til yfirvalda. Einnig voru gerðar bækur á blindraletri.

Blindravinafélag Íslands stofnaði Blindraskólann árið 1933. Fyrir þann tíma hafði engin kennsla verið fyrir blinda og sjónskerta einstaklinga í landinu

Það þurfti að útbúa kennslugögn. Fullorðið blint og sjónskert fólk fékk þarna kærkomið tækifæri til mennta. Auk skyldunámsgreina var þar handmenntakennsla, vélritun, sund- og orgelkennsla og kennt á fleiri  hljóðfæri. 
Ríkið tekur svo endanlega við rekstrinum  árið 1977.

Einar Halldórsson  blindrakennari féll skyndilega frá árið 1968 og þá vantaði einhvern til þess að skrifa bækur á blindraletri. Doddi frændi kom að máli við mig og spurði hvort ég vildi taka þetta verkefni að mér. Hann kom svo og kenndi mér blindraletur. Fyrst skrifaði ég á blindraritvél, með sex tökkum. Á þessum tíma voru bræðurnir Arnþór og Gísli í Menntaskóla og þá vantaði kennslubækur og annað lesefni. Þetta voru alls konar bækur: kennslubækur í latínu, latneskt orðasafn, frönskubækur, enskubækur, stærðfræði o.fl. Gísli og Arnþór voru fyrstu blindu menntaskólanemendurnir.Kennsluefni var ákveðið svo seint á haustin að við máttum hafa okkur öll vð Arnþór og Gísli voru að fá frá mér nokkrar blaðsíður í senn. Eins og áður sagði skrifaði ég á handknúna vél sem var gömul og þurfti töluvert afl á takkana til þess að punktaletrið greindist betur. Skrifin urðu léttari þegar rafmagnsritvélin kom. Blindraletursblöðin voru síðan handplöstuð þ.e. fjölfölduð á plast en frumritið geymt til síðari notkunar. Ég man eftir að þegar ég var að skrifa latneska orðasafnið var mikið rigningarsumar og ég var svo fegin að þá freistaði góða veðrið mín ekki. Ég umskrifaði sálmabók fyrir Þjóðkirkjuna á blindraletur.  Ég skrifaði líka stjórnarskrána á blindraletri og ýmsar bækur.
Eitt verkefni var verulega erfitt. Arnþór var kominn í Háskólann og var að læra m.a.gotneska málfræði. Í bókinni var mikið af flóknum málfræðitáknum svo við þurftum að búa okkur til alls konar merki fyrir þau á blindraletri. Mig minnir að gotneska málfræðin hafi verið um 3oo blaðsíður á svartletri en varð um 900 blindraleturs blöð.

Ég vann við kennslubækur  fyrir grunnskóla eftir að blind börn fóru að sækja almennar deildir í skólum. Ég hafði mikla ánægju af þessum störfum.
Mér er það minnisstætt  í byrjun starfa minna er ég kom til Rósu Guðdmundsdóttur, þeirrar mætu konu. Kvöldið var dimmt en Rósa gekk ákveðnum skrefum að verkefnunum sem biðu mín,en ég þurfti að kveikja ljós til að geta séð eitthvað
Þórsteinn var mikill áhugamaður um menningarmál, útivist og íþróttir. Hann var Ungmennafélagsmaður, hann gerði Müllersæfingarnar sínar, stundaði sund, skíðaíþróttina og fjallaferðir. Glaðastur var hann á fjöllum í blárri heiðríkju himins! Þórsteinn var t.d. gerður að heiðurs Fannborgara af forráðamönnum Skíðaskólands í Kerlingafjöllum fyrir einstæða tryggð við staðinn og starfsemina þar.
Þórsteinn var sæmdur Fálkaorðunni  fyrir störf að blindramálum. Hann var tryggur vinum sínum og skyldfólki, alltaf tilbúinn til hjálpar  í erfiðleikum annarra. Hann var glaðsinna, traustur, heiðarlegur, fastur fyrir og mátti ekki vamm sitt vita.
Þsórsteinssjóður var stofaður af Blindravinafélagi Íslands þann 6. desember 2006 og er vistaður við Háskóla Íslands. Sjóðurinn var stofnaður til þess að nafna Þórsteins og hugsjón yrði haldið á lofti og heiðruð minning um kærleiksríkt  ævistarf hans.
Megintilgangur Þórsteinssjóðs er að styrkja blinda og sjónskerta nemendur til náms við Háskóla Íslands. Enn fremur er sjóðnum ætlað að efla rannsóknir sem aukið geta þekkingu á blindu og skertri sýn og afleiðingum hennar, og ýta þanng undir tækifæri blindra og sjónskertra einstaklinga til að auðga og efla líf sitt. Sérstök áhersla er lögð á styrki til rannsókna í félags-  og hugvísindum, sem falla að tilgangi sjóðsins.

Sjóðurinn er jafnframt hinn fyrsti sinnar tegundar hérlendis en tilkoma hans eykur möguleika blindra og sjónskertra stúdenta til háskólanáms.

Ég hef verið í stjórn Þórsteinssjóð allt frá stofnun sjóðsins og er mjög glöð og stolt yfir hversu  sjóðurinn hefur veitt mörgum stuðning. að það er alltaf gleðistund þegar úthlutað er úr honum.
Blindravinafélag Íslands styrkir mörg góð málefni og hefur veitt styrki, sem falla ekki undir starfsemi Þórsteinssjóðs.
Blindravinafélag Íslands starfar mikið með Blindrafélaginu og eru félögin t.d. saman í stjórn sjóðsins Stuðningur til sjálfstæðis.
Blindraiðn og Körfugerðin voru lögð niður árið 2003 en áfam styrkir Blindravinafélagið ýmis góð málefni.
Helga Eysteinsdóttir.

Ég kynntist starfsemi Blindravinafélagsins sem unglingur. Þórsteinn var föðurbróðir minn. Faðir minn  Eysteinn Bjarnason, dó þegar ég var 13 ára. Við mæðgurnar, þ.e. móðir mín, Margrét Hemmert tannsmiður, amma og við þrjár systurnar fluttum stuttu eftir til Reykjavíkur og bjuggum í húsi föðurömmu okkar og föðursystkina. Föðursystkini mín sögðu mér að fara í Verslunarskóla Íslands og bjó ég fyrstu tvo veturna hjá þeim. Ég varð oft samferða Dodda frænda upp í Blindraiðn. Þar opnaðist nýr heimur fyrir mér. Blinda fólkið var svo alúðlegt við mig. Á þeim árum kom Doddi frændi heim með bókhaldsbækur, stóra dálkabók, frumbækur o.fl. og vann ég við að færa um helgar og Doddi tók svo gögnin aftur á mánudag.
Ég hef starfað við bókhald Blindravinafélagsins í áraraðir. 

Ritun bóka á blindraletri fannst mér skemmtilegt og áhugavert starf.

Ég á stóra fjölskyldu, Maðurinn minn heitir Sigurður Einarsson og er byggingatæknifræðingur. Við eigum fjögur börn, tvo syni og tvær dætur. Við eigum fjögur tengdabörn, 11 barnabörn og fjögur barnabarnabörn. Hvað með nöfn þeirra?
Börnin mín tóku drjúgan þátt í merkjasölu, afgreiðslustörfum og ýmsu í þágu Blindravinafélagsins.

Ég vann hjá Útflutningsráði Íslands sem bókari og síðar sem gjaldkeri í tæp 30 ár. Eftir að ég hætti að vinna hjá Úflutningsráði vegna aldurs sá ég um bókhald Ljóssins í nokkur ár. Ég lét langþráðan draum rætast á þessum árum og fór í íslenskunám í Háskóla Íslands og lauk BA- prófi 77 ára.
Blindravinafélag Íslands er elsta góðgerðarfélag landsins sem er enn starfandi. Það var stofnað til þess að sýna fram á að blindir einstaklingar gætu lært, unnið og verið nýtir þjóðfélagsþegnar. Á rúmlega áttatíu árum hefur þetta tekist svo vel að það hvarflar varla að nokkrum manni að blindir menn geti ekki það sem þeir ætla sér.

Þótt uphaflegum markmiðum félagsins hafi verið náð, breytast tímarnir og það verður alltaf þörf fyrir stuðning við blint fólk eins og aðra sem eiga við förtlun að stríða.???
Til minnis:

Íbúðir á Hrafnistu.

Seld merki 

Margar erfðagjafir fékk Blindravinafélagið og var það mest vegna starfa Þórsteins.
FLEIRA?
